
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՍԵՊՏԵՄԲԵՐԻ 22-Ի N 968-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ նախագծի վերաբերյալ

	ՀՀ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	22.06.2023թ.

	
	01 /34-3/12317-2023

	    ՀՀ ֆինանսների նախարարությունը Ձեր 09․06.2023թ. N33/17/14359-2023 գրությամբ ներկայացված՝ «Հայաստանի Հանրապետության կառավարության 2016 թվականի սեպտեմբերի 22-ի N 968-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ, իր իրավասությունների շրջանակում, առարկություններ չունի:
	
	Ընդունվել է:




	ՀՀ  ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	
	26.07.2023թ.

	
	
	N /27.0.01/34535-2023 

	1. Հայաստանի Հանրապետության կառավարության 2016 թվականի սեպտեմբերի   22-ի № 968-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) առաջին էջի վերևի աջ անկյունում գրված «նախագիծ» բառն առաջարկում ենք գրել մեծատառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջը, որի համաձայն՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
	
	Ընդունվել է:
Կատարվել է համապատասխան փոփոխություն:

	2. Նախագծի նախաբանից առաջարկում ենք հանել «Հանրակրթության մասին» օրենքի 17.1-ին հոդվածի 8-րդ մասին կատարված հղումը՝ նկատի ունենալով, որ նշված նորմը հանդիսանում է Հայաստանի Հանրապետության կառավարության 2016 թվականի սեպտեմբերի 22-ի № 968-Ն որոշման (այսուհետ՝ Որոշում) ընդունման համար Սահմանադրության 6-րդ հոդվածի 2-րդ մասով սահմանված  լիազորող նորմ, իսկ Նախագծով նախատեսվում է Որոշման մեջ կատարել լրացում:

	
	Ընդունվել է:
Կատարվել է համապատասխան փոփոխություն:

	3. Նկատի ունենալով, որ Նախագծով նախատեսվում է կատարել մեկ լրացում, առաջարկում ենք լրացումն առանձին ենթակետով նախատեսելու փոխարեն միացնել և շարադրել որպես Նախագծի 1-ին կետ: 
	
	Չի ընդունվել:
Նախագծում ավելացվել է նաև 2-րդ կետ:

	4. Նախագծով առաջարկվում է Հայաստանի Հանրապետության կառավարության 2016 թվականի սեպտեմբերի 22-ի «Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին» N 968-Ն որոշման մեջ կատարել լրացում, որի համաձայն՝ Որոշմամբ հաստատված «Տարածքային մանկավարժահոգեբանական աջակցության կենտրոնների գործունեության ֆինանսավորման կարգի» 4-րդ կետի վերջին պարբերությունը «աշխատավարձի չափն է» բառից հետո լրացվելու է «, որի մեջ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները» բառերով։
Արդյունքում, վերոնշյալ կետի վերջին պարբերությունն ունենալու է հետևյալ խմբագրությունը. 
«ՄԱԱ-ն մանկավարժահոգեբանական անձնակազմի տվյալ տարվա միջին ամսական աշխատավարձն է, որի չափը հավասար է ՆԱԱ* 1.75, որտեղ ՆԱԱ-ն «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված Հայաստանի Հանրապետությունում նվազագույն ամսական աշխատավարձի չափն է, որի մեջ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները:»:
Նախագծի հիմնավորման (այսուհետ՝ Հիմնավորում) համաձայն՝ լրացման կատարման անհրաժեշտությունը պայմանավորված է տարածքային մանկավարժահոգեբանական աջակցության կենտրոնների գործունեության ֆինանսավորման կարգում առկա կարգավորումների տարընկալումները չեզոքացնելու անհրաժեշտությամբ: Մասնավորապես, 
Հիմնավորմամբ նշված է, որ Որոշմամբ հաստատված կարգով սահմանվում է տարածքային մանկավարժահոգեբանական աջակցության կենտրոնների (այսուհետ` կենտրոն)` Հայաստանի Հանրապետության պետական բյուջեի միջոցներից ֆինանսավորման չափի հաշվարկման բանաձևը, որով կենտրոնի վարչական, մանկավարժական և ուսումնաօժանդակ անձնակազմի ամսական աշխատավարձի ֆոնդի հաշվարկման համար հիմք է հանդիսանում «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված Հայաստանի Հանրապետությունում նվազագույն ամսական աշխատավարձի չափը, որի նկատմամբ կիրառվում են Որոշմամբ սահմանված գործակիցները։ Հաշվի առնելով, որ Նվազագույն ամսական աշխատավարձի մասին օրենքի 4-րդ հոդվածով արդեն սահմանված է, որ սահմանված ժամային տարիֆային դրույքի նվազագույն չափերի մեջ չեն ներառվում աշխատավարձից վճարվող հարկերը, նպատակային սոցիալական վճարները, հավելումները, հավելավճարները, պարգևատրումները և խրախուսման այլ վճարները՝ այդ մասին դրույթները բացակայում են որոշմամբ հաստատված կարգում։
Հայաստանի Հանրապետության կրթության, գիտության, մշակույթի և սպորտի նախարարությունում Հայաստանի Հանրապետության հաշվեքննիչ պալատի կողմից  իրականացված 2022 թվականի պետական բյուջեի կատարման հաշվեքննությամբ որպես անհամապատասխանություն արձանագրվել է, որ Նորմատիվ իրավական ակտերի մասին ՀՀ օրենքի 41-րդ հոդվածի 1-ին մասի համաձայն՝ Հայաստանի Հանրապետության կառավարության 22.09.2016թ. թիվ 968-Ն որոշմամբ հաստատված ֆինանսավորման կարգի համար սահմանված բանաձևի բաղադրիչները պետք է կիրառել իրավական ակտով սահմանված տառացի մեծություններով և չափերով՝ այսինքն  սահմանված ժամային տարիֆային դրույքի նվազագույն չափերի մեջ չպետք է ներառվեն աշխատավարձից վճարվող հարկերը, նպատակային սոցիալական վճարները, հավելումները, հավելավճարները, պարգևատրումները և խրախուսման այլ վճարները:: 
	Միաժամանակ, Հիմնավորման համաձայն, խնդիրը կարգավորելու և հարցի վերաբերյալ տարբեր մեկնաբանություններից խուսափելու նպատակով Հայաստանի Հանրապետության ֆինանսների նախարարությունն առաջարկել է  նախաձեռնել և շրջանառության մեջ դնել Հայաստանի Հանրապետության կառավարության 22.09.2016թ. թիվ 968-Ն որոշման մեջ համապատասխան փոփոխություն կատարելու վերաբերյալ նախագիծ, որով վերջնականապես կհստակեցվեն վերոհիշյալ դրույթները՝ այն տրամաբանությամբ, որ չխաթարվի այդ ոլորտում առկա վարձատրության քաղաքականության տրամաբանությունը և մարդկանց համար չստեղծվի առկա վիճակը վատթարացնող պայմաններ:
Նախագծով առաջարկվող կարգավորման և Հիմնավորման կապակցությամբ հարկ ենք համարում նշել հետևյալը.
	Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն առանցքային նշանակություն ունեն, քանի որ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները: 
Հաշվի առնելով վերոգրյալը, ինչպես նաև այն հանգամանքը, որ Նախագծով առաջարկվող կարգավորումը վերաբերում է աշխատավարձի չափի և դրա նկատմամբ կիրառվող գործակիցների հաշվարկմանը՝ գտնում ենք որ Նախագիծն ունի լրացուցիչ հիմնավորման կարիք, որի պարագայում միայն հնարավոր կլինի գնահատել դրանով նախատեսվող կարգավորման նպատակահարմարությունն ու օբյեկտիվ անհրաժեշտությունը: Մասնավորապես, շահագրգիռ մարմինների (Աշխատանքի և սոցիալական հարցերի նախարարության, Պետական եկամուտների կոմիտեի, Հաշվեքննիչ պալատի) կարծիքների բացակայության պայմաններում հնարավոր չէ իրավական գնահատական տալ՝ նախատեսվող կարգավորումը պարունակում է անձի իրավական վիճակը բարելավո՞ղ, թե՞ վատթարացնող դրույթ, առավել ևս, որ Նախագծի 2-րդ կետով նախատեսվում է տվյալ նորմատիվ իրավական ակտին տալ հետադարձ ուժ, որի գորոծողությունը տարածվելու է 2021 թվականի սեպտեմբերի 1-ից հետո ծագած իրավահարաբերություների վրա։
Այս առումով անհրաժեշտ ենք համարում անդրադառնալ Նորմատիվ իրավական ակտերի մասին» օրենքի 13-րդ հոդվածի 6-րդ մասի դրույթներին, որոնց համաձայն՝ նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող նորմատիվ իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր: Այս դեպքում նորմատիվ իրավական ակտի անցումային դրույթներով սահմանվում են`
1) նորմատիվ իրավական ակտը կամ դրա այն մասերը, որոնց տրվում է հետադարձ ուժ.
2) հետադարձ ուժ տալու իրավակարգավորումների (ժամկետների, պայմանների, անձանց շրջանակի) համար անհրաժեշտ համապատասխան նորմեր:
	Միաժամանակ, Նորմատիվ իրավական ակտերի մասին» օրենքի 28-րդ հոդվածի              2-րդ մասի համաձայն՝ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Վերոգյալի համատեքստում, առաջարկում ենք նախատեսել որոշման ուժի մեջ մտնելու ավելի ուշ ողջամիտ ժամկետ՝ ելնելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջներից, համաձայն որոնց՝ Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	Հաշվի առնելով վերոգրյալը, առաջարկում ենք Հիմնավորումը լրամշակել, ինչպես նաև Նախագիծը համաձայնեցնել շահագրգիռ մարմինների հետ: 
	
	Ընդունվել է մասամբ:
Նախագիծը սահմանված կարգով ուղարկվել է ՀՀ աշխատանքի և սոցիալական հարցերի նախարարություն և պետական եկամուտների կոմիտե՝ կարծիքների: 
Միաժամանակ որոշման փոփոխության անհրաժեշտությունը առաջացել է ՀՀ կրթության, գիտության, մշակույթի և սպորտի նախարարությունում ՀՀ հաշվեքննիչ պալատի կողմից  իրականացված 2022 թվականի պետական բյուջեի կատարման հաշվեքննության արդյունքում արձանագրված  կարգում առկա կարգավորումների տարընկալումները չեզոքացնելու անհրաժեշտությամբ: Ուստի ՀՀ հաշվեքննիչ պալատի կարծիքի անհրաժեշտությունը բացակայում է:





	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅԱՆ ԵԶՐԱԿԱՑՈՒԹՅՈՒՆ 
	10.08.2023թ.

	
	

	1. Նկատի ունենալով այն հանգամանքը, որ «Նվազագույն ամսական աշխատավարձի մասին» օրենքի 4-րդ հոդվածում արդեն իսկ առկա  է նվազագույն ամսական աշխատավարձի մեջ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները չներառելու մասին դրույթը՝ լրացուցիչ հիմնավորման կարիք ունի նախագծի 1-ին կետի 1-ին ենթակետով առաջարկվող կարգավորումը:
	Չի ընդունվել:
Համակարծիք լինելով ՀՀ վարչապետի աշխատակազմի սոցիալական հարցերի վարչության դիրքորոշմանը, ըստ որի «Նվազագույն ամսական աշխատավարձի մասին» օրենքի 4-րդ հոդվածում արդեն իսկ առկա  է նվազագույն ամսական աշխատավարձի մեջ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները, և դրանով իսկ պայմանավորված խնդրահարույց է Նախագծով առաջարկվող լրացումը՝ նշվածի մասին բազմիցս առարկություն է ներկայացվել ՀՀ հաշվեքննիչ պալատին, որը սակայն չի ընդունվել;
 Որոշման փոփոխության անհրաժեշտությունը առաջացել է ՀՀ կրթության, գիտության, մշակույթի և սպորտի նախարարությունում ՀՀ հաշվեքննիչ պալատի կողմից  իրականացված 2022 թվականի պետական բյուջեի կատարման հաշվեքննության արդյունքում արձանագրված  կարգում առկա կարգավորումների տարընկալումները չեզոքացնելու անհրաժեշտությամբ:
Նախագծի հիմնավորման մեջ կատարվել են լրացումներ և առավել մանրամասն նշվել կարգավորման նպատակները և անհրաժեշտությունը:

	2. Հիմնավորման մեջ անդրադարձ չկա նախագծի  1-ին կետի 2-րդ ենթակետով առաջարկվող լրացմանը, ինչի հետևանքով հասկանալի չէ այդ կարգավորման նպատակը:
	Ընդունվել է:
Հիմնավորման մեջ ավելացվել է կարգավորման նպատակը: 
Միաժամանակ անհրաժեշտ է նշել, որ ՀՀ կառավարության 2016թ. սեպտեմբերի 22-ի  թիվ 968-Ն որոշմամբ հաստատված տարածքային մանկավարժահոգեբանական աջակցության կենտրոնների գործունեության ֆինանսավորման կարգով նախատեսված բանաձևի բաղադրիչ է հանդիսանում Կենտրոնի մանկավարժահոգեբանական անձնակազմի ամսական աշխատավարձային ֆոնդը, որն էլ իր հերթին հաշվարկվում է՝ հիմք ընդունելով աշակերտների տարեկան միջին թիվը: Հետագայում տարընկալումներից խուսափելու համար նպատակահարմար է սույն նախագծով ավելի կոնկրետացնել տեղեկատվության ստացման աղբյուրը և ժամանակահատվածը: 
Մասնավորապես նախատեսվում է աշակերտների տարեկան միջին թվի հաշվարկման համար հիմք ընդունել կազմակերպությունների կողմից հունվար և սեպտեմբեր ամիսների երրորդ շաբաթվա առաջին աշխատանքային օրվա ավարտին Կրթության կառավարման տեղեկատվական համակարգ մուտքագրված տվյալները, իսկ աշակերտների միջին թիվը հաշվարկվում է հունվար ամսվա տվյալների կրկնապատիկի և սեպտեմբեր ամսվա տվյալների գումարը հարաբերելով երեքի:

	3. Հաղթահարված չեն նախագծի վերաբերյալ  արդարադատության նախարարության դիտարկումները, որը ներկայացված հիմնավորման, ինչպես նաև շահագրգիռ մարմինների կարծիքների բացակայության պարագայում, հնարավոր չի գնահատել նախագծով նախատեսվող կարգավորման նպատակահարմարությունն ու օբյեկտիվ անհրաժեշտությունը:
	Ընդունվել է:
Հիմնավորումը լրամշակվել է և նախագիծը ներկայացվել է շահագրգիռ կողմերին՝ կարծիքի:

	4.     Ելնելով վերոգրյալից՝ առաջարկում ենք նախագիծը ևս մեկ անգամ քննարկել շահագրգիռ կողմերի հետ՝ ներառելով նաև աշխատանքի և սոցիալական հարցերի նախարարության և պետական եկամուտների կոմիտեի կարծիքները:

	
	Ընդունվել է:
Որոշման նախագիծը սահմանված կարգով ներկայացվել է կարծիքի ՀՀ աշխատանքի և սոցիալական հարցերի նախարարություն և պետական եկամուտների կոմիտե:
Ամփոփաթերթում ներառված են շահագրգիռ գերատեսչությունների կարծիքները:



	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅԱՆ ԵԶՐԱԿԱՑՈՒԹՅՈՒՆ
	10.08.2023թ.

	
	

	Նախագծի 1-ին կետի 2-րդ ենթակետի մասով նախատեսվող լրացման ((…) ընդ որում աշակերտների տարեկան միջին թվի հաշվարկման համար հիմք են ընդունվում կազմակերպությունների կողմից հունվար և սեպտեմբեր ամիսների երրորդ շաբաթվա առաջին աշխատանքային օրվա ավարտին Կրթության կառավարման տեղեկատվական համակարգ մուտքագրված տվյալները) մասով՝ մասնավորապես այն կատարելու անհրաժեշտության և հիմնավորման վերաբերյալ նախագծին կից հիմնավորման մեջ չկա որևէ անդրադարձ:
	Ընդունվել է:
Հիմնավորումը լրամշակվել է:
Մասնավորապես նախատեսվում է աշակերտների տարեկան միջին թվի հաշվարկման համար հիմք ընդունել կազմակերպությունների կողմից հունվար և սեպտեմբեր ամիսների երրորդ շաբաթվա առաջին աշխատանքային օրվա ավարտին Կրթության կառավարման տեղեկատվական համակարգ մուտքագրված տվյալները, իսկ աշակերտների միջին թիվը հաշվարկվում է հունվար ամսվա տվյալների կրկնապատիկի և սեպտեմբեր ամսվա տվյալների գումարը հարաբերելով երեքի:


	Միաժամանակ նախագծի  2-րդ կետով  նախատեսվում  է որոշման 1-ին կետի 1-ին ենթակետին տալ հետադարձ ուժ (2021 թվականի սեպտեմբերի 1-ից), ինչը հիմնավորված չէ՝ հաշվի առնելով արդեն իսկ տեղի ունեցած վճարումների հանգամանքը, բացի այդ նախագծին կից հիմնավորման մեջ չկա որևէ անդրադարձ նախագծին հետադարձ ուժ տալու անհրաժեշտության հարցին:

	Ընդունվել է:
Որոշման նախագիծը և հիմնավորումը լրամշակվել են: 


	ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
	18.08.2023թ.

	
	03/3-3/50686-2023

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2016 թվականի սեպտեմբերի 22-ի № 968-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ մեր իրավասությունների շրջանակներում առաջարկություններ չունենք։
	Ընդունվել է:


	ՀՀ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅՈՒՆ
	22.08.2023թ.

	
	ԱԺ/ԳԽ-2/20939-2023

	1. Նախագծի 1-ին կետի 1-ին ենթակետն առաջարկվում է շարադրել հետևյալ բովանդակությամբ.
«1) որոշման հավելվածի 4-րդ կետի չորրորդ պարբերության ««Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված Հայաստանի Հանրապետությունում նվազագույն ամսական աշխատավարձի չափն է» բառերն առաջարկվում է փոխարինել «օրենքով սահմանված նվազագույն ամսական աշխատավարձի անվանական չափն է» բառերով։
Սույն առաջարկը պայմանավորված է այն հանգամանքով, որ «Նվազագույն ամսական աշխատավարձի մասին» օրենքի 1-ին հոդվածով սահմանված նվազագույն ամսական աշխատավարձի չափի մեջ արդեն իսկ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները (տե՛ս նույն օրենքի 4-րդ հոդվածը):
Հետևաբար, քանի որ ՀՀ կառավարության 2016 թվականի սեպտեմբերի 22-ի N 968-Ն որոշման հավելվածի 4-րդ կետի 4-րդ պարբերությամբ սահմանված է այն բազային աշխատավարձի չափը, որի հիման վրա հաշվարկվելու են որոշմամբ նշված աշխատողների աշխատավարձերը (որոշման հավելվածի տեքստում նշված է նաև ՆԱԱ հապավումով), իրավաչափ կլինի, որ բազային աշխատավարձի մեջ ներառված լինեն հարկերը, սոցիալական կամ օրենքով սահմանված պարտադիր այլ վճարները, որով հստակ աշխատավարձերի չափեր կսահմանվեն, որն էլ հիմք կհանդիսանա աշխատողների աշխատանքային պայմանագրերում աշխատավարձերի չափերը սահմանելու ժամանակ։
Այս առումով հարկ է նկատի ունենալ այն հանգամանքը, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» 2023 թվականի մայիսի 3-ի ՀՕ-160-Ն օրենքով ՀՀ աշխատանքային օրենսգրքի 84-րդ հոդվածի 1-ին մասի (որով սահմանվում են աշխատանքի ընդունման մասին անհատական իրավական ակտում, աշխատանքային պայմանագրում ներառվող պայմանները) 7-րդ կետում «չափը և (կամ)» բառերը փոխարինվել են «չափը (ներառյալ՝ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները) և» բառերով։ Նշված փոփոխությունն ուժի մեջ կմտնի 2023 թվականի հուլիսի 31-ից։ Հարկ է նշել նաև, որ սույն փոփոխությունն ունի հստակեցնող նշանակություն և գործող կարգավորումների համատեքստում էլ այնպես է, որ աշխատողների աշխատանքային պայմանագրերում աշխատավարձերը պետք է նշվեն հարկերը, սոցիալական կամ օրենքով սահմանված պարտադիր այլ վճարները ներառված տարբերակով։
Վերոգրյալով պայմանավորված, եթե ՀՀ կառավարության 2016 թվականի սեպտեմբերի 22-ի N 968-Ն որոշման գործող կարգավորումներն այնպես են կիրառվել, որ վերաբերելի աշխատողների աշխատավարձերի հաշվարկման համար որպես բազային աշխատավարձի չափ հաշվի չի առնվել նվազագույն ամսական աշխատավարձի անվանական չափը, ապա այս մասով խնդրահարույց է Նախագծի 2-րդ կետով 2021 թվականի սեպտեմբերի 1-ից հետո ծագած իրավահարաբերություների վրա հետադարձություն տալու կարգավորումը։

	Ընդունվել է մասամբ:
Հայաստանի Հանրապետության կրթության, գիտության, մշակույթի և սպորտի նախարարությունում Հայաստանի Հանրապետության հաշվեքննիչ պալատի կողմից  իրականացված 2022 թվականի պետական բյուջեի կատարման հաշվեքննությամբ արձանագրված անհամապատասխանությունը շտկելու, որոշմամբ սահմանված բանաձևի կիրառման մեխանիզմները հնարավորինս հստակ և կանխատեսելի դարձնելու, ինչպես նաև խնդիրը կարգավորելու և հարցի վերաբերյալ տարբեր մեկնաբանություններից խուսափելու նպատակով համաձայն ՀՀ ֆինանսների նախարարության առաջարկի՝ շրջանառության մեջ է դրվել սույն նախագիծ: Որով ոչ միայն վերջնականապես կհստակեցվեն վերոնշյալ դրույթները, այլև հնարավորություն կընձեռնվի չխաթարել այդ ոլորտում առկա վարձատրության քաղաքականության տրամաբանությունը և մարդկանց համար չստեղծվի առկա վիճակը վատթարացնող պայմաններ:

Միաժամանակ հայտնում եմ, ՀՀ կառավարության 2016 թվականի սեպտեմբերի 22-ի N 968-Ն որոշման համաձայն աշխատողների աշխատավարձերի հաշվարկման համար որպես բազային աշխատավարձի չափ հաշվարկվել է «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված Հայաստանի Հանրապետությունում նվազագույն ամսական աշխատավարձի չափը, որի մեջ ներառված չեն եղել աշխատավարձից վճարվող հարկերը, սոցիալական կամ օրենքով սահմանված պարտադիր վճարները: Բանաձևի կիրառման արդյունքում բազային աշխատավարձին ավելացվել են հարկերը, այնուհետև կիրառվել գործակիցները: Ըստ էության ՀՀ աշխատանքի և սոցիալական հարցերի նախարարության առաջարկությունը բովանդակային առումով նույնանման է Նախագծով առաջարկվող տարբերակին, սակայն առկա է մտահոգություն, որ նման ձևակերպումներով Նախագծի ընդունման դեպքում ՀՀ հաշվեքննիչ պլատի դիտարկումները նշված հարցի հետ կապված կմնան անփոփոխ։ 


	2. Նախագծի 1-ին կետի 2-րդ ենթակետի «որոշմամբ հաստատված տարածքային մանկավարժահոգեբանական աջակցության կենտրոնների գործունեության ֆինանսավորման կարգի» բառերն առաջարկվում է փոխարինել «որոշման հավելվածի» բառերով։ Առաջարկվում է նաև Նախագծի 1-ին կետի 1-ին ենթակետով նախ ներկայացնել Նախագծի 1-ին կետի 2-րդ ենթակետով (որոշման հավելվածի 4-րդ կետի 2-րդ պարբերության մեջ) առաջարկվող լրացումը, այնուհետև նոր 1-ին ենթակետով (որոշման հավելվածի 4-րդ կետի վերջին, այսինքն՝ թվով 4-րդ պարբերության մեջ) առաջարկվող փոփոխությունը։ 
	Ընդունվել:
Կատարվել են համապատասխան փոփոխություններ:

	3. Սույն առաջարկությունների 1-ին և 2-րդ կետով առաջարկվող խմբագրումների արդյունքում փոփոխության ենթակա կլինի նաև Նախագծի վերնագիրը, մասնավորապես վերնագրի «լրացումներ կատարելու» բառերը ենթակա կլինի փոփոխման «լրացում և փոփոխություն կատարելու» բառերով։
	Չի ընդունվել:
Քանի որ չի ընդունվել առաջարկության 1-ին կետով առաջարկվող փոփոխությունը՝ Նախագծի վերնագրում փոփոխության կարիքը բացակայում է։

	ՍՈՑԻԱԼԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ 
N ԿԱ/267-2023 ԱՐՁԱՆԱԳՐՈՒԹՅԱՆ 2-ՐԴ ԿԵՏ
	12.09.2023թ.

	
	

	1. Վարչապետի աշխատակազմի իրավաբանական վարչության հետ կքննարկվի հետադարձ ուժ տալու վերաբերյալ կարգավորումը
	Ընդունվել է:
Հարցը քննարկվել է վարչապետի աշխատակազմի իրավաբանական վարչության հետ: Որոշման նախագծից հանվել է հետադարձ ուժ տալու վերաբերյալ կարգավորումը:

	2. Վարչապետի աշխատակազմի ղեկավարի տեղակալ Զարուհի Մաթևոսյանի առաջարկությամբ նախագծով սահմանվող աշակերտների տարեկան միջին թվին վերաբերող դրույթը կխմբագրվի և հիմնավորման մեջ կկատարվեն համապատասխանեցումներ:
	Ընդունվել է:
Կատարվել են համապատասխան փոփոխություններ:



